
SIDANG 1

(TVETMARA REMBAU/TVETMARA MARA-JAPAN INDUSTRIAL
INSTITUTE/TVETMARA BINTULU/TVETMARA KOTA KINABALU/TVETMARA
KUCHING/KPM BERANANG)

SIDANG 1
DIPLOMA TEKNOLOGI KEJURUTERAAN PEMASANGAN 38
DIPLOMA TEKNOLOGI KEJURUTERAAN PETROLEUM 39
(INSTRUMENTASI DAN KAWALAN LQOJI)
TVETMARA BINTULU DIPLOMA TEKNOLOGI KEJURUTERAAN PETROLEUM (OPERASI | 41 276
SIJIL TEKNOLOGI KEJURUTERAAN FABRIKASI PERPAIPAN 58
SIJIL TEKNOLOGI KEJURUTERAAN FABRIKASI STRUKTUR 60
SIJIL TEKNOLOGI KEJURUTERAAN PEMASANGAN ELEKTRIK 40
DIPLOMA KOMPETENSI ELEKTRIK (DOMESTIK DAN INDUSTRI) 37
DIPLOMA TEKNOLOGI AUTOMOTIF (4WD) 37
DIPLOMA TEKNOLOGI PENYEJUKAN DAN PENYAMANAN UDARA | 25
SIJIL SENIBINA 10
TVETMARA KOTA KINABALU SIJIL TEKNOLOGI BAIKPULIH BADAN KENDERAAN 36 214
SIJIL TEKNOLOGI KEJURUTERAAN AUTOMOTIF 18
SIJIL TEKNOLOGI KEJURUTERAAN BANGUNAN 12
SIJIL TEKNOLOGI KEJURUTERAAN ELEKTRIK (KUASA) 39
DIPLOMA KOMPETENSI ELEKTRIK (DOMESTIK DAN INDUSTRI) 34
DIPLOMA KOMPETENSI KIMPALAN 60
DIPLOMA TEKNOLOGI AUTOMOTIF (4WD) 42
SIJIL TEKNOLOGI BAIKPULIH BADAN KENDERAAN 27
TVETMARA KUCHING SIJIL TEKNOLOGI BANGUNAN 8 226
SIJIL TEKNOLOGI KEJURUTERAAN AUTOMOTIF 11
SIJIL TEKNOLOGI KEJURUTERAAN ELEKTRIK (KUASA) 20
SIJIL TEKNOLOGI KEJURUTERAAN MARIN 24
DIPLOMA FILEM DAN ANIMASI DIGITAL 43
DIPLOMA REKABENTUK DALAMAN 32
DIPLOMA REKABENTUK FESYEN 39
TVETMARA REMBAU DIPLOMA REKABENTUK MEDIA DIGITAL 53 201
DIPLOMA REKABENTUK PERABOT 25
DIPLOMA TEKNOUSAHAWAN FESYEN 9
CERTIFICATE IN FINANCE, ACCOUNTING AND BUSINESS 49
DIPLOMA IN ACCOUNTING 143
DIPLOMA IN BUSINESS STUDIES 189
KPM BERANANG DIPLOMA IN COMPUTER SCIENCE 64 623
DIPLOMA IN COMPUTER SCIENCE + SAS@CERTIFIED 88
SPECIALIST: VISUAL BUSINESS ANALYTICS CERTIFICATION
DIPLOMA IN LANDSCAPE AND HORTICULTURE 90
DIPLOMA KEJURUTERAAN ELEKTRONIK (MIKROELEKTRONIK) 28
DIPLOMA KEJURUTERAAN ELEKTRONIK (PENGUKURAN 27
ELEKTRONIK & KAWALAN)
TVETMARA MJII DIPLOMA KEJURUTERAAN ELEKTRONIK (ROBOTIK & 49 167
DIPLOMA KEJURUTERAAN ELEKTRONIK (SISTEM TERBENAM) 18
DIPLOMA KEJURUTERAAN ELEKTRONIK (TRANSMISI DATA &
RANGKAIAN) 45
JUMLAH KESELURUHAN 1707




Terima kasih saudara/i pengacara majlis.

[Salutasi sewajarnya]

Assalamualaikum Warahmatullahi Wabarakatuh, Salam
Sejahtera, Salam Perpaduan dan Salam Malaysia MADANI.

Adat bersusun khalayak berhimpun,
llImu diangkat lambang kemuliaan,
Majlis dimula dengan penuh santun,
Meraikan kejayaan dalam didikan.

MUKADIMAH: HARI PEMBUKTIAN DAN KESYUKURAN

1. Alhamdulillah, setinggi-tinggi kesyukuran dipanjatkan ke
hadrat Allah S.W.T. Dengan limpah kurnia-Nya, kita dapat
berhimpun di hari yang penuh bermakna ini untuk meraikan
kejayaan 8,449 orang graduan daripada TVETMARA, yang
dulunya dikenali sebagai Institut Kemahiran MARA (IKM), Kolegj
Kemahiran Tinggi MARA (KKTM) dan MARA-Japan Industrial
Institute (MJIl), serta graduan daripada Kolej Profesional MARA.

2. Hari ini, Kkita bukan sekadar berkumpul untuk
menyempurnakan satu istiadat akademik, sebaliknya untuk turut
menyaksikan detik pembuktian; bahawa ilmu yang dituntut
dengan sabar, kemahiran yang diasah dengan disiplin, dan
amanah yang dipikul dengan penuh tanggungjawab akhirnya
membawa anak-anak ke pentas kejayaan.



3. Tahniah saya ucapkan kepada semua graduan. Pada hatri ini,
anda telah membuktikan bahawa segala usaha dan penat lelah
anda berjaya membuahkan hasil. Kejayaan ini lahir daripada
keberanian untuk bermula, kesungguhan untuk bertahan, dan
keazaman untuk menamatkan apa yang telah dimulakan.

4. Setulus penghargaan juga saya rakamkan kepada para ibu
bapa, penjaga, pensyarah dan seluruh warga kerja MARA.
Sesungguhnya kejayaan para graduan pada hari ini ada doa ibu
bapa yang tidak pernah putus, ada bimbingan pensyarah yang
tidak mengenal jemu, ada pengurusan institusi yang bekerja
dengan penuh amanah, dan ada sokongan MARA sebagai
sebuah organisasi yang terus percaya bahawa pendidikan ialah
jalan paling bermaruah untuk mengangkat martabat bangsa.

5. Mudah-mudahan majlis ini menjadi penawar kepada segala
penat lelah yang telah dilalui. Mudah-mudahan wajah dan
senyuman anak-anak yang diraikan pada hari ini menjadi saksi
bahawa setiap pengorbanan tuan-tuan dan puan-puan tidak sia-
sia dan doa yang dikabulkan.

DUNIA BAHARU KERJA: CABARAN, PELUANG DAN GAJI
BERMARUAH

Anak-anak graduan yang dikasihi sekalian,

6. Para graduan yang diraikan pada hari ini bakal melangkah ke
dunia pekerjaan yang sangat berbeza iaitu dunia yang sedang
digerakkan oleh kecerdasan buatan, automasi, ekonomi data,
ekonomi digital, teknologi pintar, mobiliti global dan persaingan
bakat yang semakin sengit.



7. Sijil, diploma dan ijazah adalah penting namun tidak lengkap
jika tidak disertai dengan kemahiran sebenar, sikap profesional,
daya tahan, keupayaan beradaptasi dan kesediaan untuk terus
belajar.

8. Inilah cabaran sebenar para graduan yang tidak hanya keluar
daripada institusi pendidikan dengan segulung diploma atau sijil
kemahiran tetapi keluar dengan tanggungjawab untuk
membuktikan bahawa pendidikan MARA telah membentuk insan
berilmu, berkemahiran, berakhlak, berdisiplin dan berintegriti.

9. Anda akan berdepan realiti kos sara hidup dan tuntutan untuk
memperoleh gaji yang bermaruah. Anda akan bersaing untuk
mencari pekerjaan dan memperoleh rezeki yang halal. Anda
akan menyandang pelbagai jawatan demi menyara keluarga
tercinta, membina kehidupan, membantu ibu bapa dan
menyumbang kepada bangsa dan negara.

MARA: TANGGA MOBILITI SOSIAL — DARI MRSM KE
TVET DAN PROFESIONAL

Anak-anak yang diraikan,

10. TVETMARA dan Kolej Profesional MARA merupakan antara
laluan terbaik yang dipilih oleh para graduan untuk mencapai
cita-cita masing-masing. Jangan berhenti di sini. Teruskan
langkah membina masa depan yang lebih baik sama ada
dengan melanjutkan pengajian ke peringkat akademik yang
lebih tinggi atau melangkah yakin ke alam pekerjaan.



11. Kebolehpasaran graduan TVETMARA dan Kolej Profesional
MARA membuktikan bahawa pendidikan MARA bukan
pendidikan pinggiran tetapi pendidikan yang relevan, berdaya
guna dan selari dengan keperluan sebenar negara, dengan
kadar kebolehpasaran graduan TVET dan Kolej Profesional
MARA yang mencapai 97.22% pada tahun 2025 sekali gus
mencerminkan keupayaan graduan MARA memenuhi kehendak
industri serta bersedia menyumbang secara efektif dalam sektor
strategik negara.

12. Kejayaan ini turut diperkuatkan dengan jaringan seramai
238,027 alumni TVETMARA dan Kolej Profesional MARA yang
kini berkhidmat dalam pelbagai bidang serta menjadi tenaga
kerja mahir yang menyokong pembangunan negara.

13. Sebagai generasi MARA yang membentuk satu unified
entity, anda mestilah memiliki nilai profesional, mahir, inovatif
dan Dberjiwa usahawan. Profesional bermaksud anda
mempunyai etika, disiplin, kebolehpercayaan dan maruah diri.
Anda juga perlu menghormati masa, menghargai amanah,
menjaga kualiti kerja dan tidak mengambil mudah
tanggungjawab yang diberikan.

14. Mahir bermaksud anda bukan sahaja lulus di atas kertas,
tetapi benar-benar mampu bekerja, menyelesaikan masalah,
beradaptasi dengan teknologi baharu dan menyumbang kepada
industri. Kemahiran bukan lagi sekadar kerja tangan. Kemabhiran
hari ini ialah gabungan ilmu teknikal, pemikiran Kkritikal,
keupayaan digital, komunikasi, kreativiti dan kebijaksanaan
membuat keputusan.



15. Jangan takut untuk berhadapan dengan perubahan. Menjadi
inovatif bermaksud anda mampu melihat masalah sebagai ruang
untuk mencipta penyelesaian. Anda tidak hanya menunggu
arahan, tetapi berani mencadangkan penambahbaikan, mencari
kaedah baharu dan memberi nilai tambah kepada pekerjaan
serta masyarakat.

16. Berjiwa usahawan pula bermaksud generasi MARA perlu
mempunyai keberanian melihat peluang, menyelesaikan
masalah, mengambil risiko yang bijaksana dan tidak menunggu
dunia datang memberi tempat. Sebaliknya, anda harus
mempunyai keberanian untuk mencipta tempat itu sendiri.

KEJAYAAN DAN PENCAPAIAN IPMA
Hadirin yang saya hormati sekalian,

17. Kejayaan para graduan pada hari ini merupakan
kesinambungan kepada tradisi kecemerlangan yang dipahat
melalui ekosistem pendidikan MARA. Apa yang kita raikan pada
hari ini bukan sekadar kejayaan individu di peringkat tempatan
atau antarbangsa, tetapi kejayaan Institusi Pendidikan MARA.

18. Di kesempatan ini, saya ingin berkongsi kecemerlangan
Saudara Muhammad Hazem bin Muhammad Hatta daripada
Kolej Profesional MARA Beranang. Beliau telah dinobatkan
sebagai pemenang tempat pertama bersama, atau Joint First
Place, oleh Institute of Chartered Accountants in England and
Wales bagi kursus Accounting peringkat Certificate Level pada
tahun 2025. Beliau turut menerima pengiktirafan tertinggi
daripada Presiden ICAEW United Kingdom dan ICAEW
Malaysia kerana memperoleh markah penuh 100 peratus.



19. Tidak lupa juga, kejayaan saudara Aiman Norhaikal bin
Mazliham dan saudari Farah Farina binti Abdullah yang terpilih
ke program Centralized Tax Delivery Team, atau CADET, di
firma perakaunan global Ernst & Young. Kejayaan mereka
membuktikan graduan KPM bukan sahaja berilmu, malah
memiliki kemahiran teknikal, kematangan profesional dan
bersedia bersaing di peringkat global.

Hadirin sekalian,

20. Kecemerlangan generasi MARA tidak terbatas kepada
bidang akademik dan profesional semata-mata. la turut
menyerlah dalam ekonomi digital dan sukan moden. Seperti
kejayaan Saudari Sharifah Alia Husna binti Syed Fakrurrozi, atlet
e-sukan Mobile Legends: Bang Bang yang telah mengharumkan
nama Malaysia dengan memenangi Pingat Emas di Sukan
SEA Thailand 2025 serta Pingat Gangsa di Sukan SEA
Kemboja 2023.

21. Di peringkat dunia, beliau juga telah meraih tempat kedua
dalam Mobile Legends Women Invitational Esports World Cup
2025 dengan membawa pulang hadiah kemenangan berjumlah
90 ribu Dollar Amerika. Kini, bakat beliau turut mendapat
pengiktirafan global apabila dilamar oleh organisasi e-sukan dari
Kanada, Gaimin Gladiators.



Hadirin yang saya muliakan,

22. Dalam bidang pendidikan teknikal dan vokasional pula,
pencapaian TVETMARA pada tahun 2025 telah mengangkat
nama Malaysia di pentas antarabangsa. Di WorldSkills ASEAN
2025 yang berlangsung di Manila, Filipina, dan WorldSkills Asia
2025 di Chinese Taipei. Secara keseluruhan wakil TVETMARA
ini telah berjaya merangkul 4 pingat emas, 3 pingat perak dan
dua pingat gangsa.

23. Bagi Sidang Satu ini, kita amat berbangga dengan kejayaan
saudara Amirul Sharif bin Sharifudin dari TVETMARA MARA-
Japan Industrial Institute yang meraih Pingat Emas dalam
bidang Electronics di WorldSkills ASEAN 2025 dan Pingat Perak
dalam bidang yang sama di WorldSkills Asia 2025. Turut
membanggakan, saudara Arig Kamil bin Muhammed Azlan dari
TVETMARA Rembau menerima Sijil Penyertaan dalam bidang
Graphic Design Technology di WorldSkills ASEAN 2025.

24. Pelajar dan pensyarah TVETMARA MARA-Japan Industrial
Institute turut melakar kecemerlangan dalam Malaysia
Technology Expo 2025 apabila berjaya meraih Pingat Emas dan
Gangsa melalui inovasi iPAR serta Ikey-Collect & Return Box for
Homestay. Inovasi iPAR turut menerima pengiktirafan
antarabangsa termasuk International Innovation Award,
Anugerah Khas Japan Intellectual Property Association dan
Outstanding Award.



Hadirin sekalian,

25. TVETMARA Rembau telah melahirkan alumni usahawan
yang berjaya dalam industri kreatif dan perkhidmatan. Antaranya
lalah saudara Muhammad Fadli bin Saad, alumni Diploma
Teknousahawan Fesyen, yang kini menerajui Vector Creative
Studio yang berjaya mencatatkan jualan hampir RM500 ribu,
Kedua, saudari Norzarin binti Samson, melalui syarikat, Tailoring
Consultancy telah berjaya mencatatkan jualan tahunan
mencecah RM680 ribu.

26. Sesungguhnya segala kejayaan ini membuktikan anak
MARA mampu cemerlang di peringkat global dalam bidang
profesional, teknikal, inovasi serta keusahawanan merentas
pelbagai bidang dan peluang. Tahniah kepada semua graduan
yang berjaya mengharumkan nama MARA.

27. Dalam suasana penuh kesyukuran dan kegembiraan pada
hari konvokesyen ini, kita juga ingin merakamkan rasa dukacita
yang mendalam atas pemergian salah seorang pensyarah
TVETMARA MARA-Japan Industrial Institute, Allahyarham Dr.
Mohd Firdaus Bin Kamuri yang telah kembali ke rahmatullah
semalam.

28. Sesungguhnya, pemergian Allahyarham merupakan satu
kehilangan besar buat keluarga, warga TVETMARA dan seluruh
ekosistem pendidikan MARA. Semoga Allah S.W.T. mencucuri
rahmat ke atas roh Allahyarham.



29. Pada hari ini, sebahagian daripada anak didik Allahyarham
hadir di dewan ini untuk diraikan sebagai graduan. Kejayaan
mereka berdiri di pentas konvokesyen ini adalah antara bukti
bahawa ilmu, bimbingan dan pengorbanan seorang guru tidak
pernah hilang, bahkan terus hidup dalam diri anak-anak
muridnya.

AMANAH SEORANG GRADUAN MARA: KEPADA
KELUARGA, MASYARAKAT DAN NEGARA

Anak-anak MARA sekalian,

30. Saya ingin meninggalkan anda dengan satu pesanan yang
saya anggap sangat penting: menjadi graduan MARA bukan
sekadar menerima sijil, tetapi menjunjung amanah keluarga,
masyarakat, MARA, negara dan ummah. Ukurlah kejayaan
bukan pada gaji atau jawatan, tetapi pada nilai diri.

31. Jadilah anak yang baik kerana ia adalah kejayaan yang
paling mulia. Jangan lupa keluarga; hargai ibu bapa dan
sentiasa kembali dengan kasih, hormat dan kesyukuran.

32. Jadilah juga duta MARA yang membuka laluan untuk adik-
adik selepas anda. Bantulah mereka melalui peluang latihan
industri, pekerjaan, kolaborasi, bimbingan, nasihat dan contoh
teladan. Jangan menjadi generasi yang hanya menerima
manfaat, tetapi jadilah generasi yang memanjangkan manfaat.

PENUTUP

Hadirin yang dihormati sekalian,

Sebelum saya mengakhiri ucapan, izinkan saya menitipkan
serangkap pantun penutup:

Majlis berlabuh ke hujung bicara,
Namun amanat kekal di hati,
Binalah masa depan penuh wibawa,
Demi agama, bangsa dan pertiwi.

Akhir kata, dengan lafaz Bismillahirrahmanirrahim, saya dengan
sukacitanya merasmikan Sidang Satu Majlis Konvokesyen

Perdana Institut Pendidikan MARA 2026.

Sekian, wabillahi taufig walhidayah, Wassalamualaikum
Warahmatullahi Wabarakatuh.

